
Oversending av nytt utsleppsløyve for lokaliteten Ortnevik i Høyanger 

kommune - landbasert oppdrett av kveite 
 

Fylkesmannen i Sogn og Fjordane har gjeve løyve etter ureiningslova til landbasert 

oppdrettsanlegg for kveite ved Ortnevik. Produksjonen er avgrensa med omsyn på 

årleg biomasse, fôrforbruk og utsleppsmengder. Det er sett krav om reinsing av 

avløpsvatnet seinast innan to år. Anlegget kan ikkje nytte heile produksjonsramma i 

løyvet før reinsinga er på plass. 

Løyvet med tilhøyrande vilkår følgjer med som vedlegg. Løyvet gjeld berre saman med 

løyve etter akvakulturlova. Risikoklasse for anlegget er sett til klasse 4. Gebyr for 

sakshandsaminga er fastsett til kr 20 600. 

Vi viser til søknad frå Sogn Aqua AS dagsett 09.09.2014 og oversend frå Sogn og 
Fjordane fylkeskommune 16.10.2015. Søknaden er komplettert med kommunen si 
handsaming 20.03.2015 og med utfyllande informasjon om utsleppsmengder 
16.07.2015.  

Fylkesmannen i Sogn og Fjordane har gjeve løyve etter ureiningslova på visse vilkår. 
Vi gjer merksam på at løyvet berre kan takast i bruk dersom anlegget også har løyve 
etter akvakulturlova. Gjenpart av løyvet blir sendt til Sogn og Fjordane fylkeskommune. 

Løyve med vilkår følgjer vedlagt. Merk også at vedlegga til løyvet er ein del av dei 
juridiske krava til verksemda. Vi ber om at vedlegget om "orientering til Fylkesmannen" 
blir returnert hit så snart som råd. 

Saksframstilling 

Kort omtale av søknaden 

Søknaden gjeld etablering av eit nytt landbasert anlegg for oppdrett av kveite ved 
Ortnevik, med reinsa utslepp til Sognefjorden. Omsøkt årsproduksjon er på inntil 700 
tonn biomasse. Det er stipulert eit fôrforbruk på 840 tonn per år, og utsleppsmengder 
etter reinsing av avløpsvatnet på 2,3 tonn fosfor og 19,1 tonn nitrogen per år for denne 
produksjonen. Utsleppsmengdene i søknaden er berekna ut frå stoffbudsjett i 
Bergheim og Braaten (20071), og ein antatt reinsegrad på 40% av partiklar i 
filterreinsing av avløpet. Det vert søkt om fritak frå krav om reinsing av utsleppa fram til 

                                                 
1 Modell for utslipp fra norske matfiskanlegg til sjø, Rapport IRIS – 2007/180. 

utfôringa i anlegget kjem opp i 200 tonn fôr per år, stipulert til eit utslepp på maksimalt 
1,4 tonn fosfor og 6 tonn nitrogen årleg.  

Arealplanar 

I kommunedelplanen for Ortnevik for 1993-2004 er området på land avsett til LNF-
område og allmennyttig føremål, medan sjøareala utanfor er vist utan spesifikk 
arealbruk/ fleirbruksområde. Ny reguleringsplan for Ortnevik sentrum vart vedteken i 
2012, og viser fritidsbusetnad, friområde, badeplass med meir langs sjølina nordaust 
for anleggsområdet. Reguleringsplan for sjølve anleggsområdet vart vedteken av 
kommunestyret i Høyanger den 30.09.2014, og er ei detaljregulering for etablering av 
landbasert oppdrett av kveite på området. 

Høyanger kommune viser i si fråsegn frå 17.03.2015 til reguleringsplanen, og har ikkje 
kommentarar til søknaden. Søknaden har vore lagt ut til offentleg ettersyn, og det kom 
ikkje inn merknader. 

Miljøpåverknad, miljøtilstand og naturverdiar  

Produksjonen i eit landbasert akvakulturanlegg kan påverke miljøet ved utslepp til vatn eller 
grunnen, støy, lys, lukt og ved at det blir generert avfall. Lagring av kjemikaliar og avfall/ 
farleg avfall kan medføre fare for akutte utslepp. Eit utsleppsløyve for landbasert 
akvakulturproduksjon vil i hovudsak regulere utslepp av organisk stoff, næringsstoff 
(nitrogen og fosfor), kjemikaliebruk, avfallshandtering og støy.  

Den største miljøverknaden frå anlegget når det gjeld ureiningslova vil vere utslepp av 
næringshaldig organisk materiale til sjøresipienten i form av fiskeekskrement og spillfôr. Dei 
utsleppa som anlegget har, må kunne omsetjast av naturen etter kvart for å ikkje 
overbelaste miljøet. Avløpet frå akvakulturanlegget vil bli sleppt ut i relativt open sjø ut mot 
Sognefjorden, ca. 600 meter ut frå anlegget, på 40-50 meters djupne. 

Lokaliteten Ortnevik ligg ved munninga av Ortnevikselva i Ortnevik, ved sørsida av 
Sognefjorden i Høyanger kommune. Ortnevikselva har i følgje Lakseregisteret2 i dag ein 
liten bestand av sjøaure (bestandstilstand «redusert»), men ingen eigen laksebestand 
(bestandstilstand «kritisk/tapt»). Ortnevik ligg like innafor grensa for nasjonal laksefjord i 
Sognefjorden. 

Ortnevik er del av vassførekomsten Sognefjorden (ID-nr 0280020100-1-C i Vann-nett3), som 
er karakterisert som ein beskytta kyst/fjord-vassførekomst. Ei samla tilstandsvurdering av 
Sognefjorden ut frå kjende påverknader og resipientdata, tyder på ein antatt god 
miljøtilstand i vassførekomsten sett under eitt i dag. Sognefjorden er ikkje sett i risiko for at 
miljømåla etter vassforskrifta ikkje vert oppnådd i første planfase (2016-2021).  

Det er gjort ei enkel miljøgransking4 i Ortnevik i samband med søknaden. Det er undersøkt 
ein prøve i området ut mot utsleppspunktet, men noko grunnare (23 meters djup), som viser 
sand/grus/stein-botn med «lyst og reint sediment, typisk for meir eksponerte område». Ni 
andre prøvepunkt er fordelt i resten av bukta (12-20 meter). Samla sett oppsummerer 
rapporten tilhøva slik: «MOM-B undersøkinga i denne rapporten synte eit naturleg sediment 
ved alle prøvestasjonane, noko som også var forventa. Botntypen varierte ein del frå tydeleg 
steinbotn til leirehaldig sand. Det var også ein del organisk materiale i form av tang/tare og 
kvist/lauv frå overflatevegetasjon. Det vart funne dyr ved 9 av 10 prøvestasjonar.» 

                                                 
2 http://lakseregister.fylkesmannen.no/lakseregister/public/visElv.aspx?vassdrag=Ortnevikselva&id=070.2Z  
3 http://vann-nett.no/saksbehandler/ , søk på ID-nr eller namn. 
4 Sub Aqua Tech, rapport nr. MOM-B 6-6-2014. MOM-B undersøking ved Ortnevik i Høyanger kommune. 

http://lakseregister.fylkesmannen.no/lakseregister/public/visElv.aspx?vassdrag=Ortnevikselva&id=070.2Z
http://vann-nett.no/saksbehandler/

Ei straummåling5 er utført på vestsida av Ortna, på ca. 5 og 20 meters djup. Total djupne 
ved prøvepunktet var 22 meter. Resultata viser straum med hovudretningar for vasstransport 
mot nordaust og sør (5 meter) og nord-nordaust og sør-sørvest (20 meter), den 
gjennomsnittlege straumstyrken på begge djup var relativt svak (2,0 og 2,7 cm/s). 

Konsekvensutgreiinga6 som er vedlagt søknaden, har kartlagt spesielle naturtypar og 
sårbare artar både på land, i elva og i dei grunnare områda i fjorden utanfor anlegget. Det er 
funne raudlista artar (fiskemåke, makrellterne, ål), og viktige naturtypar (strandeng og 
strandsump, viktig bekkedrag, ålegraseng, tareskogbotn/sukkertakeskog) i nærområda til 
anlegget. Rapporten konkluderer med at etablering av anlegget samla sett vil gje små 
negative konsekvensar for naturmiljøet og naturmangfaldet. 

Fylkesmannen sine vurderingar og grunngjeving for fastsette vilkår 

Fylkesmannen avgjer saka etter ureiningslova, og som del av den vurderinga skal vi ta 
spesielt omsyn til føringane i naturmangfaldlova og vassforskrifta. Ved avgjerda om å 
gje utsleppsløyve og ved fastsetjinga av vilkåra legg vi vekt på dei ureiningsmessige 
ulempene ved tiltaket sett opp mot fordelar og ulemper som tiltaket elles vil føre med 
seg, jf. ureiningslova § 11. Fylkesmannen legg vidare til grunn kva resultat ein kan 
oppnå ved å nytte beste tilgjengelege teknologi og teknikkar (BAT). 

Verksemda pliktar, uavhengig av utsleppsgrenser, å halde alle utslepp på eit lågast 
mogleg nivå, og å rydde opp i eventuell ureining eller forsøpling så snart som råd, jf. 
også dei generelle pliktene som følgjer av §§ 7 og 28 i ureiningslova. 

I tillegg til avgjerda vår etter ureiningslova, gjev Fylkesmannen ei fråsegn til Sogn og 
Fjordane fylkeskommune om moglege konfliktar med natur, miljø og friluftsliv, som eit 
fagleg innspel til deira avgjerd etter akvakulturlova. Fråsegna er oversend til 
fylkeskommunen og søkjar i eige skriv. Vi har konkludert med at etableringa vil ha liten 
konflikt med natur, miljø og friluftsliv, spesielle naturtypar og biologisk mangfald. 

Produksjonsforhold, drift og reinsekrav 

Anlegget skal ligge på land, og vil ha teknisk moglegheit for å reinse avløpet før 
utslepp til sjø. I utsleppløyve gitt tidlegare til andre setjefiskanlegg i fylket med 
produksjonsramme på ca. 200 tonn årleg biomasse eller meir, er det sett 
minimumskrav om reinsing av utsleppa på tilsvarande nivå som krava som vert sett til 
reinsegrad ved primærreinsing i større kommunale avløpsanlegg7. Dette er reinsekrav 
som setjefiskanlegg greitt skal kunna oppnå med til dømes filtrering av avløpsvatnet, 
men Fylkesmannen set ikkje krav til bruk av ein spesiell teknologi for å oppnå god nok 
reinsing. I resirkuleringsanlegg der det ligg til rette for større oppsamling av avfallsstoff 
har reinsekrava blitt sett strengare, i tråd med kva grad av reinsing som er mogleg 
med den teknologien det enkelte anlegget har valt å bruke. 

Mange anlegg har problem med å dokumentere oppnådd reinsegrad eller totale 
utslepp gjennom prøvetaking av avløpsvatnet. Dette gjeld spesielt i gjennom-
strøymingsanlegg, ettersom utsleppa er tynt fordelt i store volum vatn. Låge 
måleverdiar med relativt stor måleusikkerheit, vert ganga opp med store vassmengder 
og gjev svært usikre sluttresultat. Som ei prøveordning har Fylkesmannen i Sogn og 

                                                 
5 Sub Aqua Tech, rapport nr. Straum 1-6 14. Straummåling ved Ortnevik i Høyanger kommune. 
6 Rådgivende Biologer, rapport nr. 1813. Sogn Aqua i Ortnevik, Høyanger kommune. Konsekvensutredning for 

biologisk mangfold og landskapsøkologi.  
7 20 % reduksjon av organisk materiale og 50 % reduksjon av partiklar, jf. ureiningsforskrifta kap. 14 om krav til 

større kommunale avløpsanlegg. 

Fjordane og Fylkesmannen i Hordaland i fellesskap valt å opne for ei anna tilnærming: 
Med utgangspunkt i fôrsamansetjinga, fôrforbruket og produksjonen målt som 
fiskebiomasse, kan ein berekne brutto utslepp før reinsing. Ved hjelp av mengdene 
slam som er fjerna frå avløpsvatnet og analyse av innhaldet i slammet reknar ein 
vidare ut reinseeffekten til reinseanlegget og dei totale utsleppa til sjø: 

   Innhaldet av N-tot, P-tot og TOC i fôret som er brukt 
– Innhaldet i produsert biomasse av fisk  
– Innhaldet i oppsamla slam                               
= Utslepp til miljøet 

Ramma for løyvet regulerer både produksjons- og utsleppsmengder. Ved vesentlege 
endringar i drifta skal Fylkesmannen varslast, slik at  vi kan vurdere om det er trong for 
å endre løyvet. 

Utsleppsmengdene som Sogn Aqua har oppgjeve i søknaden er basert på eit 
stoffbudsjett utrekna for lakseproduksjon i merd. Vi er usikre på om det vert korrekt å 
overføre desse «laksetala» direkte til kveiteproduksjonen som det er søkt om, 
ettersom det ikkje er sikkert at fôrsamansetnaden og opptaket i fisken vil vere heilt likt 
som for laks. Sogn Aqua har også brukt ein litt høgare fôrfaktor enn i 
rekneeksempelet. Sidan vi ikkje har kjennskap til om det finst tilsvarande konkrete tal 
spesifikt for kveite, har vi likevel valt å bruke dei tala som er rekna ut som nivået for 
brutto utslepp frå produksjonen.  

Sogn Aqua har rekna med ein reinsegrad for partiklar på 40 %, dette er lågare enn det 
vi har brukt som minimumskrav for andre anlegg. Vi set difor krav om minst 50 % 
reinsegrad for partiklar. Tillatne utsleppsmengder er justert ned samanlikna med 
søknaden. Søknaden har ikkje rekna på organiske utslepp, og vi har ikkje sett ei 
utsleppgrense for total organisk karbon (TOC) no. Dette vil vere naturleg å ta inn ved 
ei framtidig oppdatering av løyvet.  

Fylkesmennene i Sogn og Fjordane og Hordaland bruker eit felles generelt 
innslagspunkt for når vi set krav om reinsing. Dette er sett til eit årleg fôrforbruk på 250 
tonn. Søknaden frå Sogn Aqua gjeld ein større produksjon, men vi aksepterer at 
reinsinga ved Ortnevik skal komme på plass innan produksjonen kjem opp i 250 tonn 
fôrforbruk, eller seinast innan to år. Tillatne utsleppsmengder i tida fram til reinsinga er 
innført er justert samanlikna med søknaden.  

Produksjons- og utsleppsdata skal rapporterast årleg til Fylkesmannen, innan 01. 
mars. Frist og omfang av rapporteringa kan bli endra dersom det vert sett felles 
rapporteringskrav til alle setjefiskanlegg gjennom Altinn. 

Løyvet omfattar «vanlege» utslepp frå biologisk produksjon av fisk, dvs. ikkje slakting, 
sløying eller vidareforedling av fisk.  

I vilkår 3 er det sett krav om at ein berre kan nytte tørrfôr, og ha ein lågast mogleg fôrfaktor 
for å minske utslepp som følgje av fôringa. Organisk avfall som daudfisk og slam kan nyttast 
som ein ressurs og skal difor takast vare på, jf. vilkår 8.  

Verknad på resipient og menneske si helse 

Miljøtilstanden i alt vatn skal i følgje forskrift om rammer for vannforvaltningen 
(vassforskrifta) oppretthaldast på eit godt nivå, og vernast mot forringing. Ny påverknad i 
form av nye eller auka utslepp kan i hovudsak berre skje dersom vassførekomstane ikkje får 
redusert sin økologiske miljøtilstand. Vassforskrifta er førande for Fylkesmannen sine 

vurderingar av om nye eller endra løyve etter ureiningslova for verksemd med utslepp til vatn 
kan gjevast, og for enkelte av vilkåra som vert sette i utsleppsløyva. 

Utsleppspunktet vert plassert i utkanten av/ utanfor sjølve Ortnevik, ut mot Sognefjorden, og 
utsleppa ventast difor ikkje å komme i direkte konflikt med viktige naturtypar i strandsona 
inst i bukta eller i elveosen. Miljøtilhøva på botn nær ved utsleppspunktet er vurdert som 
tilfredstillande i dag. Straumen som er målt er svak, men straummålingane som er gjort, er 
utført noko lenger inne i bukta og grunnare enn der utsleppspunktet skal ligge. Ut frå det 
kunnskapsgrunnlaget som ligg føre, ventast utsleppa å få ei tilstrekkeleg fortynning og 
fordeling i resipienten til at det ikkje oppstår uakseptabel miljøpåverknad. Verksemda må 
dokumentere at resipienten toler utsleppa frå produksjonen over tid. Sjå nedanfor om 
Miljøtilstand og overvaking.  

Ved sida av resipientvurderingar, er det eit viktig prinsipp i vår sakshandsaming at beste 
tilgjengelege teknikkar skal takast i bruk for å førebyggje ureining. Det er difor stilt ei rekkje 
krav (vilkår for løyvet) som gjeld drifta ved anlegget. Mellom anna er det kravd at 
avløpsvatnet frå anlegget vert reinsa før utslepp til fjorden. Føremålet med å setje vilkår for 
løyvet er å mest mogleg hindre, minimalisere og førebyggje skade og ulempe for miljøet 
som følgje av utslepp frå verksemda. Utsleppa skal ikkje på nokon vesentleg måte endre 
naturtilstanden i miljøet i vatn eller på land.  

Anlegget skal utformast og drivast slik at det ikkje oppstår urimelege støyplager for 
omgivnaden, jf. vilkår 6. Aktivitetar som medfører fare for spesiell støy, bør i størst mogleg 
grad gjennomførast innanfor vanleg arbeidstid, dvs. måndag til fredag kl. 7-16. Planlagt 
støyande aktivitet utanom dette skal varslast til Fylkesmannen og nabolag, jf. vilkår 2.3. 
Jamvel om verksemda held seg innafor grenseverdiane sett for støy, har ein likevel plikt til å 
redusere støy mest mogleg med hjelp av best tilgjengeleg teknologi. Dette kan mellom anna 
omfatte skjerming av vifter eller omplassering / innebygging av særleg støyande maskinar. 
Det er ikkje venta at verksemda vil sleppe ut støy over sette grenseverdiar. Verksemda 
pliktar ved eventuelt behov å dokumentere støynivåa etter nærare krav frå Fylkesmannen.  

Fylkesmannen si vurdering er at dei samla miljø- og helsemessige konsekvensane av å 
tillate ei etablering av landbasert akvakulturproduksjon på lokaliteten Ortnevik, med dei 
vilkåra som er sette, vil vere akseptable. 

Miljøtilstand og overvaking 

Verksemda pliktar å skaffe så godt oversyn som praktisk mogleg over eigne utslepp, og 
verknadene av utsleppa. Overvaking av miljøtilstand og mogleg endring av tilstanden i 
resipienten, vil avgjere om utsleppa er forsvarlege også i framtida. Det vil seie at verksemda 
må etablere eit program som vedvarande dokumenterer at utslepp frå ordinær drift på 
lokaliteten vil vere forsvarleg. Miljøtilstanden i resipienten skal oppretthaldast på eit 
tilfredsstillande nivå (vilkår 11).  

Undersøkingsnivået må tilpassast miljøtilstanden, og må ha eit klårt fokus på at 
granskingane har som formål å dokumentere miljøeffektar av utsleppa frå anlegget, 
utstrekninga til effektane, og i den grad det er mogeleg også utviklingstrendar. Det er 
førebels sett enkle minimumskrav til omfang og frekvens for resipientgranskingar. Ut frå 
resultata kan det verte behov for å justere på dette seinare. 

Granskingane skal elles vere tilpassa utsleppa verksemda har, og ein kan samarbeide med 
andre som har utslepp til same område. Resultatet av analysane kan føre til at verksemda 
utan særskilt pålegg frå ureiningsstyresmakta pliktar å tilpasse drifta til resipientkapasiteten 
ved t.d. redusert drift eller betre reinsing.  

Avfall 

Avfall skal handterast på forsvarleg måte slik at det ikkje oppstår fare for ureining eller kan 
verke skjemmande. Alt avfall som verksemda sjølv ikkje kan utnytte eller gjenbruke skal 
leverast vidare til godkjent mottak. Det er berre Fylkesmannen eller Miljødirektoratet som 
kan godkjenne nærare kven som kan ta imot avfall. Nokre sentrale krav er presiserte i vilkår 
8, men det vert streka under at både ureiningslova og avfallsforskrifta (jf. spes. kap. 11 om 
farleg avfall) set fleire krav til avfallshandteringa enn det som er omtalt her. 

Tvilsspørsmål må takast opp med Fylkesmannen. Dumping av død fisk eller anna avfall i 
sjø, nedgraving på land eller brenning av avfall er ikkje tillate.  

Naturmangfaldlova  

Naturmangfaldlova inneheld ei rekkje miljøfaglege prinsipp (§§ 8-12) som skal synleggjerast 
og leggjast til grunn ved all offentleg sakshandsaming:  

§ 8 om kunnskapsgrunnlaget 
§ 9 om føre-var-prinsippet 
§ 10 om økosystemtilnærming og samla belastning 
§ 11 om tiltakshavar betaler 
§ 12 om miljøforsvarlege teknikkar og driftsmetodar 
 

Utsleppsløyvet etter ureiningslova regulerer ureining i form av utslepp til miljøet, og omfattar 
utslepp av næringsstoff, organisk stoff og kjemikaliar/legemidlar osb. I tillegg til dette kan 
eventuelle «biologiske utslepp» i form av til dømes parasittar og rømt fisk, ha potensiale for 
belastning på naturlege økosystem både nær ved og langt frå akvakulturanlegg. Slike 
biologiske verknader er per i dag ikkje lagt vekt på i vår vurdering, då dette vert regulert av 
andre sektorstyresmakter. Etablering og drift av akvakulturanlegg kan også få verknad på til 
dømes rovfugl, sjøfugl, pattedyr og andre marine artar og naturtypar, og for utøving av 
friluftsliv. Avgjerd i høve til slike natur- og miljøkonfliktar vert gjort i fylkeskommunen sitt 
vedtak etter akvakulturlova.  

Vår vurdering under i høve til naturmangfaldlova gjeld dermed berre ureininga/utsleppa frå 
anlegget som utsleppsløyvet regulerer, og er såleis ikkje ei heilskapleg vurdering av alle 
miljøpåverknader av drifta: 

Kunnskapsgrunnlaget og føre-var-prinsippet: Det er gjort ei konsekvensutgreiing og 
enkle miljøgranskingar på lokaliteten, som gjev eit tilfredstillande bilete av miljøtilstand 
og natur- og miljøverdiar nær ved anlegget. Vi har ikkje grunn til å tru at etablering av 
eit akvakulturanlegg på land vil gje dårlegare miljøtilstand i sjøen lokalt i Ortnevik eller 
iSognefjorden, eller at viktige naturverdiar i nærområdet til anlegget vert vesentleg 
påverka. Miljøeffekten av anlegget skal overvakast med jamlege resipientgranskingar i 
den vidare drifta. Vi har ikkje grunn til å tru at irreversible skader på miljøet vil oppstå, 
eller at vassførekomsten Sognefjorden sin miljøtilstand skal bli endra. 

Anlegget må, sjølv om dei har utsleppsløyve, uansett ta nødvendige omsyn til marine 
økosystem og enkeltartar som dei kan påverke. Dette gjeld aktivitetar som til dømes 
utlegging/ flytting av leidningar som fysisk kan skade marint liv og naturtypar, utslepp av 
kjemikaliar/legemiddel som kan skade marint liv, utslepp som kan gje nedslamming av 
ålegras-, korall- eller svampområde, og anna aktivitet som kan gje skade. Dersom det vert 
påvist/mistenkt at aktivitetar ved eller utslepp frå anlegget har meir negativ verknad på 
viktige marine artar eller naturtypar enn ein trudde på førehand, vil det kunne bli sett nye 
vilkår til løyvet for å hindre/minske dette. 

Økosystemtilnærming og samla belastning: Det er sett vilkår om miljøovervaking som 
jamleg skal granske påverknaden på nærområda. Anlegget pliktar å innrette drifta 
etter resultata frå miljøgranskingane. Dersom den samla belastninga på miljøet vert for 
stor, må produksjonen reduserast, eller utsleppsreduserande tiltak aukast. 

Tiltakshavar betaler, og krav om miljøforsvarlege teknikkar og driftsmetodar: Det er sett 
vilkår om at drifta må skje utan unødvendig ureining til luft, vatn og grunn, og med «beste 
tilgjengelege teknikkar». Det vil seie at anlegget er pliktig til å drive så miljøvenleg som råd, 
innanfor rimelege grenser.  

 

Konklusjon 

På bakgrunn av søknaden og etter ei vurdering innafor Fylkesmannen sitt 

sektoransvar av miljømessige, tekniske og økonomiske forhold, har vi kome til at det 

kan gjevast løyve etter ureiningslova til landbasert kveiteproduksjon ved Ortnevik, på 

nærare spesifiserte vilkår.    

Løyvedokumentet (utsleppskonsesjonen) vert sendt saman med dette skrivet. Dei 

juridiske krava som elles ikkje går fram av lov- og forskriftsverket, eller er presiserte 

eller innskjerpa i høve til det generelle regelverket, er samla i løyvedokumentet. 

Fristar 

Tabellen nedanfor gir oversikt over fristar for gjennomføring av tiltak som løyvet krev: 

Tiltak Frist Tilvising til vilkår 

Internkontroll for ytre miljø som bygger 
på dokumentert miljørisikoanalyse 

før oppstart 2.3, og internkontrollforskrifta 

Returnere utfylt ansvarsskjema straks 2.3 

Substitusjon av kjemikal jamleg 7, og produktkontrollova § 3a 

Levering av farleg avfall minst årleg 8, og avfallsforskrifta 

Ha etablert beredskap mot akutt 
ureining 

før oppstart 9 

Oversikt over miljøpåverknad frå 
aktiviteten 

kontinuerleg 10, og miljøinformasjonslova 

Gransking av resipient minst kvart 5. år, 
første innan 
1.1.2019. 

11 

Strandsonegransking jamleg 11 

 

Vedtak om gebyrbetaling 

Ureiningsforskrifta kapittel 39 inneheld gjeldande regelverk i høve til innkrevjing av 
gebyr for Fylkesmannen sitt arbeid med løyve etter ureiningslova og oppfølging av 
dette (tilsyn). Søknaden om nytt utsleppsløyve er løyvearbeid etter ureiningslova som 
det skal betalast gebyr for.  

På grunnlag av arbeidsmengda som nytt løyve medfører for Fylkesmannen, vert 

gebyret fastsett til sats 4 (lågaste sats), jf. ureiningsforskrifta § 39-3, jf. § 39-4. 

Det vil seie at det skal betalast eit gebyr på kr 20 600. 

Faktura med innbetalingsblankett vert sendt ut av Miljødirektoratet. Gebyret må 
betalast innan 30 dagar frå fakturadato. 

Risikoklasse 

Anlegget ved Ortnevik er ut frå ei samla vurdering av risikopotensialet ved denne 

typen verksemder, og opplysningane som ligg føre om utsleppa, utsleppsstaden og 

miljøtilstanden i resipienten, plassert i risikoklasse 4, jf. § 39-3 i ureiningsforskrifta.  

Risikoklassen er eit uttrykk for ureiningspotensialet som ligg føre, og den er gradert frå 1 til 
4, der 1 er høgaste risiko. Plasseringa i risikoklasse gjev føringar for den rutinemessige 
formelle kontakten mellom Fylkesmannen og verksemda framover. Klassifiseringa har m.a. 
innverknad på kor ofte Fylkesmannen er venta å gjennomføre tilsyn med verksemda, samt 
gebyrsatsen for kontrollar som varer i inntil ein dag. 

Generelle føresetnader for løyvet og informasjon om regelverket 
 

Internkontroll 

Forskrift om systematisk helse-, miljø- og sikkerheitsarbeid (internkontrollforskrifta) er eit 
felles regelverk for tilsynsetatane kjende som HMS-etatane (helse – miljø – sikkerheit). 
Regelverket og korleis ein generelt må arbeide for å stette krava, er nærare omtalt på 
www.regelhjelp.no. Krava om tiltak for ”ytre miljø” (tiltak for vern mot ureining og ei betre 
handtering av avfall) gjeld alle verksemder som har minst ein tilsett. Plikta til internkontroll 
som gjeld det ytre miljøet er difor presisert i vilkåra. Forskrifta omtalar kva for oppfølging av 
krav som må dokumenterast skriftleg, og korleis ein bør organisere arbeidet.  

Følgjande dokumentasjon må vere utarbeidd og tilpassa type og omfang av aktivitetar: 

 Konkrete og vedlikehaldne mål for det ytre miljøet 

 Oversikt over verksemda sin organisasjon og korleis ansvar, oppgåver og myndigheit 
for arbeid med det ytre miljøet er fordelt 

 Oppdaterte kartleggingar og risikovurderingar med tilhøyrande handlingsplanar i 
høve til ytre miljø (vilkår 10.1) 

 Rutinar for: 

o Dei ulike produksjonsprosessane, avfallshandteringa og utsleppskontrollen i 
verksemda 

o Førebyggande vedlikehald av alt utstyr og alle produksjonsprosessar som kan 
føre til utilsikta utslepp 

o Handsaming av avvik 

 Driftsjournalar og instruksar for alle aktivitetar som kan påverke det ytre miljøet 

 Systematiske overvakingar og gjennomgangar av internkontrollen 

I tillegg skal verksemda lage og halde ved like ein plan for opplæring og 
kompetanseutvikling for tilsette som har arbeidsoppgåver knytte til ytre miljø, og det 
skal sytast for at dei tilsette får medverke i miljøarbeidet slik at samla kunnskap og 
røynsle vert utnytta.  

Merk at det framleis er ei vanleg mistyding å berre omtale krav etter 
internkontrollforskrifta som gjeld ”indre miljø” (dvs. arbeidsmiljøet) som HMS-krav, 
medan tilsvarande HMS-krav etter internkontrollforskrifta som gjeld ytre miljø (ureining 

http://www.regelhjelp.no/

og avfallshandtering) vert omtala på annan måte. Vi vil såleis generelt presisere at 
HMS-krav etter internkontrollforskrifta gjeld fullt ut for det ytre miljøet. 

Andre viktige miljølovkrav 

I tillegg til dei krava som følgjer av løyvet, pliktar verksemda å følgje krava i 
ureiningslova og produktkontrollova, og forskriftene som er heimla i desse lovene.  
Nokre av desse lovkrava er nærare omtalte eller presiserte i løyvet. Viktig regelverk 
som gjeld generelt for dykkar bransje, vil de finne på www.regelhjelp.no og 
www.lovdata.no. 

Endring eller tilbakekalling av løyvet 

Fylkesmannen kan gjere endringar i dette løyvet med heimel i § 18 i ureiningslova. 
Endringar skal vere grunna på skriftleg saksbehandling og ei forsvarleg utgreiing av 
saka. Ein eventuell endringssøknad må difor liggje føre i god tid før endring kan 
gjennomførast. 

Tilsyn 

Verksemda pliktar å la representantar for ureiningsstyresmaktene eller den som desse 
gjev fullmakt, få inspisere anlegget til ei kvar tid jf. ureiningslova kap. 7. 

Tvangsmulkt, straff 

Brot på løyvet er straffbart etter ureiningslova §§ 78 og 79. Også brot på krav som 
følgjer direkte av ureiningslova og produktkontrollova, samt forskrifter fastsette i 
medhald av desse lovene, er straffbart. 

Brot på ureiningsregelverket er som hovudregel underlagt offentleg påtale. 
Ureiningsstyresmakta vil likevel til vanleg krevje straff for alvorlege eller gjentekne brot 
på regelverket. For andre brot på regelverket – og som verksemda ikkje straks/innan 
rimeleg tid rettar opp, kan Fylkesmannen gje pålegg om igangsetjing av tiltak, jf. 
ureiningslova § 7, siste ledd. Dersom pålegget ikkje vert følgt opp vil til vanleg 
Fylkesmannen gjere vedtak om tvangsmulkt til staten jf. § 73. Hastar det å 
gjennomføre nødvendig tiltak kan Fylkesmannen også sørgje for igangsetjing av tiltak 
for den ansvarlege si rekning, jf. ureiningslova § 74.  

Erstatningsansvar 

Eit løyve etter ureiningslova avgrensar ikkje på nokon måte andre, privatrettslege 
nærings- eller grunneigarrettar som nokon måtte ha i omsøkt område. Eventuell 
etablering og oppstart av omsøkt produksjon bør difor berre skje dersom søkjar elles 
har sikra at det ikkje er konflikt med andre private rettar. 

At ureininga er tillaten, fritek ikkje verksemda frå eventuelle erstatningsansvar for 
skade, ulemper eller tap som følgje av ureininga, jf. ureiningslova § 10 og kap 8 
(spesielt § 56), samt  grannelova §§ 6, 7 og 8.  

Klagerett 

Fylkesmannen sitt vedtak, herunder fastsetjing av risikoklasse, gebyr eller vilkår i 
løyvet, kan klagast på til Miljødirektoratet, jf. § 28 i forvaltningslova. Klagefristen er på 
tre veker, og tek først til å gjelde etter at avgjerda frå fylkeskommunen i høve til 
akvakulturlova er klar.  

http://www.regelhjelp.no/
http://www.lovdata.no/

Ein eventuell klage skal oppgje nærare kva det vert klaga på og den eller dei 
endringane som ein ønskjer. Klagen bør grunngjevast, og andre opplysningar som har 
noko å seie for saka bør nemnast. Klagen skal sendast til Fylkesmannen, med kopi til 
Sogn og Fjordane fylkeskommune. 

Ein eventuell klage fører ikkje automatisk til at gjennomføringa av vedtaka vert utsett. 
Fylkesmannen eller Miljødirektoratet kan etter oppmoding eller av eige initiativ avgjere 
at vedtak ikkje skal gjennomførast før klagefristen er ute eller klagen er avgjort. 
Avgjerda av spørsmålet om gjennomføring kan ikkje påklagast. 

Offentleggjering av løyvet 

Vedtaket skal gjerast offentleg kjent, jf. § 36-11 i ureiningsforskrifta; kapittel 36 om 
behandling av tillatelser etter forurensningsloven.  

Den som har fått løyvet skal kunngjere dette i dagspressa. Kunngjeringa skal 
innehalde ei kort orientering om løyvet, kvar ein kan vende seg for å få innsyn i 
saksdokumenta, og opplysningar om klageinstans og fristen for ev. klage på vedtaket. 
Kopi av kunngjeringa skal sendast til Fylkesmannen. 

Vedtaket vert i tillegg kunngjort på Fylkesmannen sine nettsider, 
www.fylkesmannen.no/Sogn-og-Fjordane/. 

 
 
Med helsing 
 

 
Brevet er godkjent elektronisk og har difor ikkje underskrift. 
 
 
 
Vedlegg 
1 Sogn Aqua AS - løyvedokument lok. Ortnevik - landbasert oppdrett av kveite - 700 t/år 
2 Skjema ”Orientering til Fylkesmannen…”  

(utfylt skjema skal sendast i retur til Fylkesmannen) 
 
 
Kopi til:   
Sogn og Fjordane fylkeskommune (EDU) 
Høyanger kommune (EDU) 
Fiskeridirektoratet, Region vest (e-post) 
Mattilsynet, avd. Sunnfjord og Sogn (e-post) 
 

Nils Erling Yndesdal Gunn Helen Henne 
fylkesmiljøvernsjef  senioringeniør 

http://www.fylkesmannen.no/Sogn-og-Fjordane/


 
 

Hovudkontor  Landbruksavdelinga    E-post: 

Njøsavegen 2, 6863 Leikanger  Fjellvegen 11, 6800 Førde  post@fmsf.no 

Telefon: 57 65 50 00  Postboks 14, 6801 Førde  Internett: 

Telefaks: 57 65 50 55  Telefon: 57 65 50 00  www.fylkesmannen.no/sfj 

Org.nr 974 763 907  Telefaks: 57 72 32 50   

 

 

 

Løyve etter ureiningslova til 

landbasert anlegg for matfiskproduksjon av kveite 

på lok. Ortnevik – Sogn Aqua AS  
 
 
Løyvet er gitt i medhald av lov om vern mot forurensninger og om avfall av 13. mars 1981 nr. 6, 
§ 11 jf. § 16.  

 

Verksemddata  

Akvakulturlokalitet
1

 Ortnevik 

Produksjonsramme 700 tonn/år, landbasert matfiskproduksjon av kveite 

Kommune og fylke Høyanger i Sogn og Fjordane 

Gardsnr./bruksnr. 3/1 

Verksemd Sogn Aqua AS 

Postadresse Osland Brygge, 5962 Bjordal 

Org. nummer  991 608 680 (føretaksnr.)                              (bedriftsnr.) 

NACE-kode 03.211  Produksjon av matfisk og skalldyr i hav- og kystbasert 
fiskeoppdrett 

 

Fylkesmannen sine referansar 

Arkivkode Anleggsnummer Løyvenummer Bransje Risikoklasse2 

14/3786 – 542.1 1416.xxxx.xx 
(ikkje tildelt enno) 

2015.xxxx.T 
(ikkje tildelt enno) 

Akvakultur 3 

Kartreferanse 
(UTM 32, EUREF89) 

Kartblad  
(32V) 

Vassdragsnr. 
(REGINE) 

Vassførekomst 
(Vann-nett-ID) 

Vassområde 

345410  6778550 1217-2 Høyanger 070.2A0 0280020100-1-C 
Sognefjorden 

Ytre Sogn 

 
 
 

Løyve er gjeve Endringsnummer Sist endra 

18.12.2015 - - 

 
 
Nils Erling Yndesdal 
fylkesmiljøvernsjef 

 
 
Gunn Helen Henne 
senioringeniør 

 
Kopiadressatar: Sjå liste i oversendingsbrevet. 

 

                                                 
1 Jf. akvakulturregisteret, http://www.fiskeridir.no/register/akvareg/  
2 Jf. ureiningsforskrifta kap. 39 om gebyr til statskassen for arbeid med tillatelser og kontroll etter ureiningslova 

 

http://www.fiskeridir.no/register/akvareg/

0. Føresetnader 
Løyvet etter ureiningslova gjeld berre saman med løyve etter akvakulturlova frå fylkeskom-
munen, og kan først takast i bruk når dette også er på plass. Dersom løyve etter akvakulturlova 
på eit seinare tidspunkt fell bort, vil heller ikkje løyvet etter ureiningslova gjelde lenger. 
 
Løyvet gjeld berre saman med dei vilkåra som er gitt i dette dokumentet. Vilkåra er særskilde 
juridiske krav til verksemda. Utfyllande kommentar til enkelte av vilkåra står i oversendings-
brevet, og dokumenta må lesast i samanheng med kvarandre. Nokre viktige omgrep er nærare 
forklart i vedlegg. 
 
Dersom verksemda ynskjer å gjere endringar i høve til opplysningar som er gitt i søknaden eller 
under saksbehandlinga, og desse endringane kan ha noko å seie for utforming av vilkår eller 
verknad for miljøet, må endringane avklarast skriftleg med Fylkesmannen på førehand.  
 
Dersom heile eller vesentlege delar av løyvet ikkje er tatt i bruk innan 2 år etter at løyvet er gitt, 
skal verksemda sende Fylkesmannen ei utgreiing slik at vi kan vurdere eventuelle endringar, 
tilbaketrekking eller utferding av nytt løyve. 

1. Produksjonsforhold – ramme for løyvet  

Løyvet gjeld ureining frå oppdrettsproduksjon av matfisk av kveite. Løyvet gjeld for ein 

produksjon på inntil 700 tonn biomasse per. år. Det er stipulert eit fôrforbruk på inntil 840 tonn 
per år for denne produksjonen. 

Før reinsing er på plass, skal utfôringa i anlegget ikkje bli høgare enn 250 tonn fôr per år. 

Ved vesentlege endringar i drift eller utsleppstilhøve må verksemda søke om endring av løyvet, 
jamvel om produksjonen ligg innafor 700 tonn/år. 

2. Generelle vilkår 

2.1. Plikt til å redusere ureining så langt som mogleg 

Verksemda skal etterleve ureiningslova sitt føre-var-prinsipp for å redusere miljøpåverknaden 
av drifta og forbruket av ressursar.  

All ureining frå verksemda, inkl. utslepp til vatn og luft, støy og avfall, er isolert sett uønskt. 
Verksemda pliktar å redusere sine utslepp, så langt dette er teknisk mogleg, med best 
tilgjengeleg teknologi. For å unngå eller avgrense ureining og avfallsproblem, skal de nytte den 
teknologien som ut frå ei samla vurdering – også av økonomiske tilhøve, gir dei beste resultata 
for noverande og framtidig tilstand i miljøet. 

Utslepp av prioriterte stoff (sjå vedlegg 1) er ikkje tillate, med mindre dei er så små at dei må 
sjåast på som uvesentlege for miljøet. Andre utsleppskomponentar som ikkje er uttrykkjeleg 
regulert i løyvet, er omfatta av løyvet så langt opplysningar om utsleppa var gjort kjent i 
samband med sakshandsaminga, eller må reknast som kjent då løyvet vart gjeve.  

2.2. Internkontroll og HMS-dokumentasjon for ytre miljø 

Verksemda bør som del av sin internkontroll halde seg oppdatert på kva som til ei kvar tid er 
beste tilgjengelege teknologi for bransjen3. 

                                                 
3 Omgrepet beste tilgjengelege teknologi/ BAT (”best available techniques”) og krav til slik teknologi er i utgangspunktet knytt 

til EU sitt industriutsleppsdirektiv (IED-direktivet, directive 2010/75/EU on industrial emissions (integrated pollution 

Verksemda skal gjennomføre ein miljørisikoanalyse4 av aktiviteten sin. Analysen skal omtale 
alle forhold ved verksemda som kan medføre fare for ureining eller avfallsproblem inne på 
verksemda sitt område eller utanfor. Ved modifikasjonar og endra produksjonsforhold skal 
miljørisikoanalysen oppdaterast. 

Med grunnlag i analysen skal verksemda vurdere risiko og fastlegge akseptabel risiko for det 
ytre miljøet. Fylkesmannen kan overprøve verksemda sine vurderingar og konklusjonar.  

Verksemda sin internkontroll
5
 for ytre miljø skal vere bygt opp etter resultat frå 

risikovurderingane, krav i dette løyvet og andre relevante krav etter ureiningsregelverket. 
Internkontrollen skal vere dokumentert og etterprøvbar i samsvar med dokumentasjonskrava i 
gjeldande forskrift. 

Verksemda skal ha oversikt over kva for miljøressursar (sjå vedlegg 2) som kan bli truga av 
akutt ureining og kva for helse- og miljøkonsekvensar slik ureining kan føre med seg.  

Verksemda skal ha etablert eit dokumentert system for registrering og eiga oppfølging av 
gjentekne, uønskte hendingar. Plikta gjeld både for interne meldingar og meldingar/klager frå 
eksterne partar. 

Verksemda skal ha ein representant på anlegget som er ansvarleg i høve til krava i dette løyvet 
og generelle krav i ureiningslova med forskrifter, samt skal syte for overvaking og vedlikehald 
av internkontrollen når det gjeld det ytre miljøet. Den ansvarlege for løyvet skal før produksjon 
vert starta opp, returnere utfylt skjema til Fylkesmannen (jf. vedlegg ”orientering til 
Fylkesmannen”. Endringar i opplysningane i skjemaet skal straks meldast til Fylkesmannen ved 
innsending av nytt skjema6 eller på e-post til fmsfpost@fylkesmannen.no  

2.3. Tiltak ved auka ureiningsfare eller unormale driftsforhold 

Ved unormale driftstilhøve, eller andre hendingar som kan føre til auka ureiningsfare, pliktar 
verksemda å setje i verk tiltak som er naudsynte for å fjerne eller redusere faren. Dette 
omfattar også å redusere eller innstille drifta dersom andre tiltak ikkje fører fram.  

Verksemda skal straks informere
7
 Fylkesmannen og nabolag 

 dersom det er planlagt aktivitet som mellombels kan føre til at utslepp til omgjevnadane 
av støy, støv eller lukt er høgare enn normalt 

 dersom det oppstår unormale driftsforhold som kan gje synleg/merkbar ureining i 
strandsona eller elles i anlegget sitt nærområde 

 i situasjonar der utstyr, maskinar eller andre installasjonar som er naudsynte for vern 
mot ureining sviktar 

 når avfall vert lagra over lenger tid eller på annan måte enn normalt. 

                                                                                                                                                             
prevention and control)), som akvakultur per i dag ikkje er omfatta av. Ureiningslova § 2, 1. ledd pkt. 3 viser til liknande 

generell retningsline på ureiningsområdet som gjeld alle verksemder: ”For å unngå og begrense forurensning og 

avfallsproblemer skal det tas utgangspunkt i den teknologi som ut fra en samlet vurdering av nåværende og framtidig bruk av 

miljøet og av økonomiske forhold, gir de beste resultater.” BAT-dokumentasjon for akvakultur ligg føre frå Nordisk Ministerråd 

i rapporten TemaNord 2013:529, Bat for fiskeopdræt i Norden, www.norden.org/no/publikasjoner/publikasjoner/2013-529  
4 Framgangsmåten bør følge NS 5814:2008 Krav til risikovurdering (eller seinare utgåve) 

5 Jf. forskrift om systematisk helse-, miljø- og sikkerhetsarbeid i virksomheter av 06.12.1996 nr. 1127 – eller seinare utgåve 

(internkontrollforskrifta) 

6 Skjemaet ligg ute på våre nettsider www.fylkesmannen.no/Sogn-og-Fjordane/  

7 Merk at verksemda også har varslingsplikt etter forskrift om varsling av akutt ureining eller fare for akutt ureining av 

09.07.1992, nr. 1269. 

mailto:fmsfpost@fylkesmannen.no
http://www.norden.org/no/publikasjoner/publikasjoner/2013-529
http://www.fylkesmannen.no/Sogn-og-Fjordane/

Verksemda skal gje ei vurdering av årsak til hendinga, kva som har skjedd og tiltak som er sett 
i verk eller som er planlagt for å motverke og avgrense verknader og hindre gjentaking. 
Informasjonen skal gjerast kjent for nabolag og Fylkesmannen. 

2.4. Nærmiljø 

Verksemda skal utarbeide driftsrutinar som sikrar at nærmiljøulemper som følgje av drifta 
(utslepp til vatn, grunn og luft, lukt, støy, støv, skadedyr, framande artar (sjå vedlegg 2), og 
innsyn m.m.) vert redusert til eit minimum. Som nærmiljøet til verksemda reknast folk, tamme 
og ville dyr, fuglar, planter og anna liv på land og i vatn, samt spesielle natur- og 
landskapselement som måtte finnast nær ved anlegget. 

Alt av innsatsstoff, kjemikal, medisin, avfall, m.m. som kan utgjere ein ureiningsfare ved 
anlegget, eller på annan måte vere ein fare eller ulempe for miljøet, skal lagrast forsvarleg og 
vere sikra mot tilgjenge frå uvedkomande. Sikringa kan m.a. vere tilstrekkeleg inngjerding/ 
innebygging, container eller tett lagertank. 

Alle lagertankar for flytande tilsatsstoff, innsatskjemikal eller avfall som kan utgjere ein 
ureiningsfare eller på annan måte vere ein fare eller ulempe for miljøet skal sikrast mot 
overfylling og lekkasje. Dersom tankvolumet har større kapasitet enn 1 000 liter skal sikringa 
minst ha oppsamlingsvolum tilsvarande kapasiteten på tanken pluss 10 % av lagervolumet. 
Fleire tankar kan sikrast med felles oppsamlingsvolum (største tank pluss 10 %). 

For lagring av petroleumsprodukt, farlege kjemikal eller farleg avfall i tank som ikkje er 
nedgraven, gjeld elles krava til tanklagring i kapittel 18 i ureiningsforskrifta. 

3. Utslepp til vatn 

Drifta skal vere innretta slik at det ikkje skjer utslepp til grunn eller vatn som kan medføre 
nemneverdige skader eller ulemper for miljøet ut over det som vert tillate i dette løyvet.  

3.1. Utsleppsmengder  

Utsleppa til vatn skal reduserast i så stor grad som teknisk og økonomisk mogleg.Det er sett 
følgjande utsleppsgrenser for samla årlege utslepp: 

Tabell 1. Samla utsleppsmengder 

Måleparameter Total organisk 

karbon (TOC) 

Total nitrogen 

(N-tot) 

Total fosfor 

(P-tot) 

Utan reinseanlegg: 

Samla årleg utslepp 

(tonn per år) 

 
(ikkje sett grense 
enno) 

 
7,6 tonn 

 
1,7 tonn 

Med reinseanlegg: 

Samla årleg utslepp 

(tonn per år) 

 
(ikkje sett grense 
enno) 

 
20,8 tonn 

 
3,7 tonn 

 
Det er ikkje sett direkte utsleppsgrenser for utsleppa til vatn av kjemikal og legemidlar m.m. frå 
produksjonen.  

For utslepp av ev. oljehaldig avløpsvatn til sjø skal oljeinnhaldet vere under 50 mg/l. 

3.2. Utsleppsreduserande tiltak 

3.2.1. Vassforbruk/avløpsmengd 

Forbruket av vatn i anlegget skal i så stor grad som teknisk og økonomisk mogeleg tilpassast 
anlegget sitt faktiske behov i produksjonen og ein størst mogleg reinseeffektivitet i 
reinseanlegget. 

Mengd avløpsvatn som vert sleppt til sjø skal målast/bereknast. 

3.2.2. Fôring 

Ved fôring av fisken skal tap og spill av fôr reduserast mest mogleg. Fôrfaktor bør ikkje bli 
vesentleg høgare enn 1,0. Det er berre tillate å bruke tørrfôr (> 90 % tørrstoff). 

3.2.3. Reinseanlegg 

Før utslepp til resipienten skal avløpsvatnet reinsast gjennom eit reinseanlegg som oppfyller 
reinsekrava i tabell 2 under, midla over den samla årsproduksjonen av avfallsstoff i avløpet.  

Kravet om reinsing skal vere dokumentert oppfylt før produksjonen når 250 tonn årleg 
biomasse, men seinast innan 01.01.2018. 

Tabell 1. Reinsekrav for avløp. 

Utsleppskomponent Måleparameter Reinsekrav Midlingstid 

Partikulært utslepp 
Suspendert stoff, SS 
(partiklar >1,2 μm) 

minst 50 % 
reduksjon 

1 år 

Organisk stoff 
Totalt organisk karbon, 
TOC 

minst 20 % 
reduksjon 

1 år 

For definisjonar, sjå vedlegg 2. 

3.3 Utsleppstad for prosessavløp 

Avløpsvatnet skal førast til resipienten i ytre del av Ortnevik på ei djupne og på ein slik måte at 
innblanding i vassmassane vert best mogleg. Ved plassering av utsleppspunkt må det takast 
omsyn til botn- og straumtilhøva for å sikre minst mogleg negative effektar både ved 
utsleppsstaden og elles i resipienten. Ureina vatn skal ikkje bli ført attende til strandsona. 

Fylkesmannen skal haldast informert om posisjon og djupne for utsleppspunkt. 

3.4 Overflatevatn 

Avrenning av overflatevatn frå verksemda sine uteareal skal handterast slik at det ikkje 
medfører skade eller ulempe for miljøet.  

4. Ureining av grunnen eller sediment i sjø 

Verksemda skal vere innretta slik at det ikkje finn stad utslepp til grunnen som kan medføre 
nemneverdig skade eller ulempe for miljøet.  

Verksemda pliktar å ha oversikt over eventuell eksisterande ureina grunn på verksemda sitt 
område, og eventuell ureina sediment i sjøområda utanfor. Dette omfattar også å ha oversikt 
over faren for spreiing, og vurdere behov for undersøkingar eller tiltak. Dersom undersøkingar 
eller andre tiltak er nødvendig, skal Fylkesmannen varslast om dette.  

Utfylling, graving, mudring eller andre tiltak som kan påverke ureina grunn eller ureina 
sediment, treng eige løyve etter ureiningslova frå Fylkesmannen, eventuelt godkjenning frå 
kommunen8. 

5. Utslepp til luft 

Lukt- og andre diffuse utslepp frå produksjons- og lagerområde m.m. som kan medføre skade 
eller ulempe for miljøet, skal avgrensast så langt mogleg med best tilgjengeleg teknologi. Alle 
aktivitetar ved anlegget skal gå føre seg på ein slik måte at det ikkje fører til nemnande 
luktulemper utanfor verksemda sitt område. Dette omfattar til dømes fôrlagring, spyling, 
reingjering og tørking av utstyr, drift av reinseanlegg og anlegg for behandling av slam, lagring 
og handtering av avfall og andre aktivitetar. 

6. Støy 

Anlegget skal utformast og drivast slik at det ikkje oppstår urimelege støyplager for 
omgivnaden. Aktivitetar som medfører fare for spesiell støy, bør i størst mogleg grad 
gjennomførast innanfor vanleg arbeidstid, dvs. måndag til fredag kl. 7-16.  

6.1. Utsleppsgrenser 

Verksemda sine bidrag til utandørs støy per driftsdøgn ved omkringliggjande og eksisterande 
bustader, sjukehus, pleieinstitusjonar, fritidsbustader, utdanningsinstitusjonar, barnehagar og 
rekreasjonsområde skal ikkje overskride grensene i tabell 3, målt eller utrekna som 
frittfeltsverdi ved mest støyutsette fasade. 

Tabell 2. Grenseverdiar for støy. 

Tidsintervall Utrekningsmåt

e 

Måndag-

fredag* 

Laurdag* Sundag/ 

heilagdag 

Dag (kl. 07-19) Lden 55 dB(A) 50 dB(A) 45 dB(A) 

Kveld (kl.19-23) Lden 50 dB(A) 45 dB(A) 45 dB(A) 

Natt (kl. 23-07) Lden* 
LAFmax 

45 dB(A)  
60 dB(A) 

45 dB(A)  
60 dB(A) 

45 dB(A)  
60 dB(A) 

* For nattperioden skal støyen midlast over faktisk driftstid, inntil 8 timar.  

 

Støygrensene gjeld all støy frå verksemda sine ordinære aktivitetar, inkludert intern transport 
på anlegget, spyling av utstyr og lossing/lasting av fisk, fôr og anna. Støy frå bygg- og 
anleggsaktivitet og frå ordinær persontransport av verksemda sine tilsette er ikkje omfatta av 
grensene.  

Dersom reintonelyd eller impulslyd opptrer med i gjennomsnitt meir enn 10 hendingar per time, 
skal grenseverdien for ekvivalentnivået reduserast med 5 dB, i høve til verdiane gitt i støykrava 
over. 

7. Kjemikal 

Verksemda skal berre nytte kjemikal som har lokalt tilgjengeleg sikkerheitsdatablad på norsk, 
der bruken skjer i samsvar med produsenten sine bruksområde og når dei er i samsvar med 

                                                 
8 Jf ureiningsforskrifta kapittel 2 om opprydning i ureina grunn ved bygge- og gravearbeider og ureiningsforskrifta 

kapittel 21. 

krava i REACH-regelverket

9
. Produkt med forbodne eller strengt regulerte kjemikal etter 

REACH-regelverket er ikkje tillate brukt. 

Verksemda skal ha eit dokumentert system som viser kva for vurderingar dei har gjort for 
kjemikal som kan ha helse- eller miljøverknadar. Vurderinga skal skje med bakgrunn i testing 
eller annan relevant dokumentasjon. 

Verksemda skal ha eit dokumentert system som jamleg vurderer utskifting av helse- og 
miljøskadelege kjemikal med mindre skadelege kjemikal (substitusjon)10. Der det finst mindre 
skadelege alternativ, pliktar verksemda å nytte desse så langt dette kan skje utan urimeleg 
kostnad eller ulempe. 

Verksemda skal unngå å bruke produkt der sikkerheitsdatabladet har vesentlege manglar i 
seksjon 12 (økologiske opplysningar), 13 (disponering) og 15 (tilvising til norsk regelverk). 

8. Avfall 

8.1. Generelle krav 

Verksemda pliktar, så langt det er mogleg med best tilgjengeleg teknologi  å unngå at det vert 
danna avfall som følgje av drifta. Det skal særleg arbeidast for i størst mogleg grad å avgrense 
innhald av skadelege stoff i avfallet.       

Verksemda pliktar å syte for at all handtering av avfall, inkludert  farleg avfall,  skjer i samsvar 
med gjeldande reglar for dette, fastsette i eller i medhald av ureiningslova (t.d. 
avfallsforskrifta11). 

Avfall som oppstår i verksemda, skal søkast ombrukt i verksemda sin eigen eller i andre sin 
produksjon, eller – for brennbart avfall – søkast nytta til energiproduksjon internt/eksternt. Slik 
nytte må likevel skje i samsvar med gjeldande reglar fastsett i eller i medhald av ureiningslova, 
og krav fastsett i dette løyvet. 

Alt av eige avfall som verksemda sjølv ikkje kan utnytte eller bruke om att, skal leverast til 
godkjent mottak. Det er berre Fylkesmannen eller Miljødirektoratet som kan godkjenne kven 
som kan ta imot avfall. Brenning av avfall er ikkje tillate utan at det skjer i forbrenningsomn 
med særskild løyve frå Fylkesmannen eller Miljødirektoratet. Nedgraving eller dumping av 
avfall i sjøen eller på land er ikkje tillate. Verksemda må kunne dokumentere levert avfalls-
mengde delt på ulike typar, og levering til godkjent mottak. Farleg avfall skal leverast til, eller 
hentast av, godkjent aktør minst årleg, for alle fraksjonar som det oppstår 1 kg eller meir av. 

Mellomlagring av avfall skal skje på særskild avsett område. Lagring av farleg avfall skal, i 
påvente av levering/henting, skje under tak, og lageret  skal sikrast slik at ev. avrenning frå 
avfallet ikkje fører til ureining av grunn / jord, luft eller vatn. Lagertankar for flytande avfall er 
omtalt i vilkår 2.4. Lageret skal også vere sikra mot tilgjenge frå uvedkommande. Farleg avfall 
skal ikkje blandast saman med ordinært avfall, og dei ulike avfallsfraksjonane må vere tydeleg 
merka.  

                                                 
9 Forskrift om registrering, vurdering, godkjenning og begrensning av kjemikalier (REACH-forskriften) - FOR-2008-05-30-516 
10 Jf. § 3a  i lov om kontroll med produkter og forbrukertjenester (produktkontrolloven) - LOV-1976-06-11-79. Substitusjon 

tyder å setje noko i staden for noko, i dette tilfellet å skifte ut eit miljøskadeleg kjemikal med eit kjemikal som er 

mindre skadeleg, jf. http://www.klif.no/no/naringsliv/Substitusjon-av-kjemikalier/ 
11 Forskrift om gjenvinning og behandling av avfall av 01.06.2004, nr. 930. 

http://www.klif.no/no/naringsliv/Substitusjon-av-kjemikalier/

8.2  Organisk produksjonsavfall  

Produksjonsavfall i form av død fisk, fôrrestar, slam, feitt m.m. skal handterast på ein slik måte 
at det ikkje oppstår fare for ureining.   

Verksemda sitt produksjonsavfall skal handterast slik at det i størst mogleg grad kan utnyttast 
som ein ressurs:  

 Oppsamla død fisk skal konserverast omgåande ved ensilering, frysing, e.l. og førast til 
eige lager før levering til godkjent mottakar. Ved ensilering skal fisken kvernast. 
Anlegget skal ha beredskap for å kunne handtere massiv fiskedød. 

 Oppsamla slam frå reinsing av produksjonsvatn og avløp skal så langt mogeleg 
utnyttast til gjødsel/jordforbetringsmiddel eller energiføremål. Verksemda må ha ein 
plan for handtering av slammet i tråd med gjeldande regelverk12 på dette området. 
Transport til godkjent anlegg for mottak/bruk skal gje minst mogeleg ulempe, lukt m.m. 

Død fisk og anna produksjonsavfall/slam som inneheld restar av medisinfôr, antibiotika, 
insekticid eller andre miljøfarlege stoff skal handterast slik at anna oppsamla produksjonsavfall 
som skal utnyttast som ressurs ikkje vert ureina. Dette må lagrast i eige lager med tilstrekkeleg 
kapasitet. 

8.3 Medisin og kjemikalrestar 

Unytta restar av medisinfôr, antibiotika, insekticid og andre miljøfarlege stoff, inkludert 
emballasje, må samlast og lagrast forsvarleg før det blir levert til produsent eller annan 
godkjent mottakar. 

9. Beredskap mot akutt ureining  

Verksemda skal, på bakgrunn av ein miljørisikoanalyse og dei risikoreduserande tiltaka som er 
sett i verk, etablere og vedlikehalde ein beredskap for å hindre, oppdage og stanse akutt 
ureining. Beredskapen skal vere tilpassa den miljørisikoen som verksemda til ei kvar tid 
representerer, og skal også omfatte utstyr til å fjerne og avgrense omfanget av skadane og 
ulempene som kan skje. Beredskapen mot akutt ureining skal øvast minst ein gang pr. år. 

10. Utsleppskontroll  

10.1 Utsleppskontroll 

Verksemda skal gjennomføre målingar og berekningar av utsleppa til vatn. Utrekningane av 
årlege utslepp skal vere baserte på fôrforbruk, biologisk produksjon av fisk og produksjon av 
slam. Det skal gjerast målingar eller berekningar av mengd avløpsvatn og produsert slam, og 
analyser av innhaldet av nitrogen (N-tot), fosfor (P-tot) og organisk stoff (total organisk karbon, 
TOC) i slammet, jf. vilkår 3.  

Målingar og utrekningar skal vere representative for verksemda sine faktiske utslepp og skal 
som minimum omfatte:  

                                                 
12 Forskrift om transport og behandling av animalsk avfall, og anlegg som behandler animalsk avfall (FOR-1999-11-

05-1148), Forskrift om gjødselvarer mv. av organisk opphav (FOR-2003-07-04-951), og anna relevant regelverk, ev. 

seinare utgåver. 

 Komponentar som uttrykkeleg er regulert gjennom grenseverdiar i løyvet eller forskrifter. 

 Eventuelle andre komponentar som er omfatta av rapporteringsplikt, jf. Miljødirektoratet 
sin rettleiar til eigenrapportering frå verksemder. Rettleiaren er lagt ut på 
www.miljodirektoratet.no.  

For utslepp til luft og støy må målingar eller berekningar gjennomførast ved behov eller etter 
særskilt krav frå Fylkesmannen. 

10.2 Måleprogram og berekningar av utslepp 

Utsleppsmengder kan bereknast frå data om produksjonsmengd, fôrforbruk, slammengda 
reinsa ut frå avløpsvatnet og slammet sitt innhald. Alternativt må utsleppsmengdene 
dokumenterast med utsleppsmålingar av innhaldet i avløpsvatnet. 

Verksemda sin dokumenterte internkontroll skal inkludere eit måleprogram med bakgrunnen for 
utrekning av utslepp. Måleprogrammet skal beskrive dei ulike trinna i målingane og grunngje 
metodane som er valde. Det skal gå fram av måleprogrammet kva usikkerheitsbidrag dei ulike 
trinna gir. 

Måleprogrammet må minst omfatte omtale av: 

 Val av prøvetakingspunkt, -metodar, -tider og -frekvensar som gir representative prøvar 

 Korleis utrekningar av reinsegrad i reinseanlegget vert gjort 

 Korleis utrekningar av totale utsleppsmengder til sjø vert gjort 

 Korleis usikkerheitsbidraga ved dei ulike trinna i utsleppskontrollen (prøvetaking – 
analyse – avløpsmengd – utrekning av utslepp) er vurdert, og korleis verksemda har 
redusert den totale usikkerheita til eit akseptabelt nivå. 

10.3 Kvalitetssikring  

Verksemda er ansvarleg for at metodar og teknikkar som vert nytta for prøvetaking og analyse 
er forsvarleg kvalitetssikra, m.a. ved å: 

 Utføre målingane etter Norsk Standard. Dersom det ikkje finst Norsk Standard for dei 
aktuelle målingane, kan internasjonal standard nyttast. Fylkesmannen kan ev. etter 
søknad godkjenne at annan metode vert nytta dersom særlege omsyn tilseier det. 

 Bruke akkrediterte laboratorium/tenester når prøvetaking og analyser vert utført av 
eksterne. Tenesteytar  skal vere akkreditert for den aktuelle tenesta. 

I tilfelle der verksemda sjølv tek ut prøver og sender dei til akkreditert laboratorium, skal dette 
på førehand vere avklart skriftleg med laboratoriet. Verksemda skal då ha fått naudsynt 
opplæring i uttak og vidare handtering av prøvane av akkreditert tenesteytar. 

10.4 Rapportering til Fylkesmannen 

Innan 01.03. kvart år skal følgjande data frå året før rapporterast til Fylkesmannen: 

 biomasseproduksjon 

 fôrforbruk 

 oppsamla slammengder 

 utsleppsmengder totalt og per tonn fisk produsert 

 reinsegrad i reinseanlegget 

http://www.miljodirektoratet.no/

11. Miljøtilstand og overvaking av resipienten 

11.1 Krav til miljøtilstand 

Utslepp frå anlegget skal ikkje føre til at vedtekne miljømål for vassførekomsten ikkje let seg 
gjere å oppnå, eller at miljøtilstanden vert redusert, jf. vassforskrifta13 og tilhøyrande 
klassifiseringsrettleiar14 for miljøtilstand. 

Utslepp frå anlegget skal ikkje føre til at gravande dyr ikkje kan eksistere ved eller i nærsona til 
utsleppsstaden for avløpsvatnet. I sedimenteringsområde bør tilstandsklassa over tid ikkje vere 
dårlegare enn klasse II når det gjeld djupvatn, blautbotnfauna og sediment, og skal ikkje ha ei 
negativ utvikling. 

Overflatevatnet i influensområde skal om sommaren ikkje vere dårlegare enn 
naturtilstandsklassa for området. 

Strandsona nær anlegget skal ikkje vere synleg påverka av utslepp eller anna ureining frå 
anlegget. 

11.2 Krav til overvaking 

Verksemda skal syte for overvaking av effektar av utsleppa til sjø etter eit risikobasert 
overvakingsprogram. Miljøovervakinga skal i størst mogleg grad skje i samsvar med nasjonale 
standardar, og føringar i vassforskrifta og rettleiaren for klassifisering av miljøtilstanden i vatn.  

Prøvetaking, analysar og fagleg vurdering skal gjennomførast av kvalifiserte og uavhengige 
organ, desse bør også så langt mogleg vere akkreditert for oppgåva. 

Minstekrav for miljøgranskingar og overvakingsprogram er:  

 Miljøgranskingar av eventuell akkumulering av organisk materiale ved utsleppspunktet 
og i ein gradient frå dette punktet skal utførast minst kvart 5. år. Førstkomande 
gransking skal gjerast innan 01.01.2019. 

 Miljøovervakinga skal inkludere enkel strandsonesynfaring i sommarhalvåret. 

 Rapportar frå miljøgranskingar skal vise utvikling sidan siste gransking.  

Verksemda kan etter særskild vedtak bli pålagt å gjennomføre meir omfattande granskingar 
eller overvaking, dersom Fylkesmannen finn dette naudsynt for å kartlegge anlegget sin 
ureiningseffekt på resipienten, jf. ureiningslova § 51. Verksemda kan også eventuelt bli pålagt å 
betale for ein høveleg del av kostnadene ved ei felles resipientgransking (enkeltståande eller 
vedvarande program) i lag med andre som har utslepp i området. 

11.3 Rapportering til Fylkesmannen 

Resultat av overvaking av miljøtilstanden i resipienten skal rapporterast elektronisk til 
Fylkesmannen så snart som mogleg etter at miljøgranskingar er utført.  

Data frå overvaking i vatn, inkludert strandsona, sediment og biota, som er relevante for 
Fylkesmannen sitt arbeid med å klassifisere miljøtilstand, skal registrerast i databasen 
Vannmiljø. Data skal leverast på Vannmiljø sitt importformat, som finst på 

                                                 
13 Forskrift om rammer for vannforvaltningen (vannforskriften) av 15.12.2006, nr 1446  
14 Direktoratsgruppa Vanndirektivet 2009, Veileder 01:2009 Klassifisering av miljøtilstand i vann, eller nyare 

utgåve 

http://vannmiljokoder.klif.no/ . Her finn ein også oversikt over kva for informasjon som skal 
registrerast i samsvar med Vannmiljø sitt kodeverk. 

12. Tilsyn 

Verksemda pliktar å la representantar for miljøstyresmaktene eller den som desse gir fullmakt, 
få inspisere anlegget til ei kvar tid. 

13. Større endringar 

13.1. Utskifting av utstyr 

Dersom verksemda skal installere nytt utstyr som gjer det teknisk mogleg å motverke ureining 
på ein vesentleg betre måte enn då løyvet vart gitt, skal Fylkesmannen på førehand ha melding 
om dette.  

Ved utskifting av utstyr skal beste tilgjengelege teknikkar nyttast med sikte på å motverke 
ureining.  

13.2. Eigarskifte 

Løyvet kan ikkje overdragast til andre utan samtykke frå Fylkesmannen. Ny eigar kan ikkje 
starte opp aktivitet som kan føre til fare for ureining eller kunne verke skjemmande, utan 
avklaring med Fylkesmannen. 

13.3. Nedlegging eller lengre driftsstans 

Dersom anlegget vert nedlagt, eller drifta vert stansa for ein lengre periode (1-6 månader), skal 
løyvehavar melde frå til Fylkesmannen. Den ansvarlege skal gjere det som til ei kvar tid er 
naudsynt for å motverke fare for ureining. Dersom noko ved anlegget (anleggskomponentar, 
innsats- eller råstoff, ferdigvarer, med meir) kan føre til ureining, eller det er avfall som kan 
verke skjemmande etter driftsstans, skal dette opplysast særskilt.  

Fylkesmannen kan fastsetje nærare kva tiltak som er naudsynte for å motverke ureining og for 
å rydde opp i avfall. Fylkesmannen kan pålegge eigaren eller brukaren å stille økonomisk 
garanti for få kunne dekke framtidige utgifter og for mogleg erstatning.  

Ved nedlegging eller lengre driftsstans skal den ansvarlege syte for at råvarer, hjelpestoff, halv-
fabrikat eller ferdig vare, produksjonsutstyr og avfall vert tekne hand om på forsvarleg måte, 
mellom anna skal farleg avfall handterast i samsvar med gjeldande forskrift15. Dei tiltaka som 
vert gjennomførte i slike høve, skal rapporterast til Fylkesmannen innan 3 månader etter 
nedlegging eller stans. Rapporten skal også innehalde dokumentasjon på korleis 
kjemikalierestar og ubrukte kjemikal har vorte disponerte, og namn på eventuell(e) kjøpar(ar). 

Dersom verksemda vert nedlagt, skal den ansvarlege sjå til at driftsstaden er i tilfredsstillande 
miljømessig tilstand. 

Før eventuell ny oppstart skal den ansvarlege i god tid i førevegen gi melding til Fylkesmannen.  
Dette gjeld for all aktivitet som kan medføre fare for ureining eller verke skjemmande. 

 

                                                 
15 Avfallsforskrifta kapittel 11 om farleg avfall 

http://vannmiljokoder.klif.no/

VEDLEGG 1 - Liste over prioriterte stoff, jf. punkt 2.1.  
 

Utslepp av desse komponentane er berre omfatta av løyvet dersom dette går tydeleg 
fram av vilkåra eller dei er så små at dei må sjåast på som uvesentlege for miljøet. 
 

Metall og metallsambindingar: 
 Forkortingar 

Arsen og arsensambindingar As og As-sambindingar 

Bly og blysambindingar Pb og Pb-sambindingar 

Kadmium og kadmiumsambindingar Cd og Cd-sambindingar 

Krom og kromsambindingar  Cr og Cr-sambindingar 

Kvikksølv og kvikksølvsambindingar Hg og Hg-sambindingar 

 

Organiske sambindingar: 
 Vanlege 

Forkortingar 

Bromerte flammehemmarar:   

      Penta-bromdifenyleter (difenyleter, pentabromderivat)  Penta-BDE 

      Okta-bromdifenyleter (defenyleter, oktabromderivat) Okta-BDE, octa-BDE 

      Deka-bromdifenyleter (bis(pentabromfenyl)eter) Deka-BDE, deca-BDE 

      Heksabromcyclododekan HBCDD 

      Tetrabrombisfenol A (2.2`,6,6`-tetrabromo-4,4`isopropyliden difenol) TBBPA 

Dietylheksylftalat (bis(2-etylheksyl)ftalat)  DEHP 

Klorhaldige organiske sambindingar  

      1,2-Dikloretan EDC 

      Klorerte dioksin og furanar dioksin, PCDD/PCDF 

      Heksaklorbenzen HCB 

      Kortkjeda klorparafinar C10 - C13 (kloralkan C10 - C13)  SCCP   

      Klorerte alkylbenzen KAB 

      Mellomkjeda klorparafinar C14 - C17 (kloralkan C14 - C17) MCCP  

      Pentaklorfenol PCF, PCP 

      Polyklorerte bifenyl PCB 

      Tetrakloreten PER 

      Tensida:  

              Ditalg-dimetylammoniumklorid DTDMAC 

              Dimetyldioktadekylammoniumklorid DSDMAC 

              Di(hydrogenert talg)dimetylammoniumklorid DHTMAC 

      Triklorbenzen TCB 

      Trikloreten TRI 

Muskxylen  (nitromusksambindingar):  

      Muskxylen  

      Muskketon  

Nonylfenol og nonylfenoletoksilatar NF, NP, NFE, NPE 

Oktylfenol og oktylfenoletoksilatar OF, OP, OFE, OPE 

Perfluor oktylsulfonat og andre perfluorerte alkylsulfonatar PFOS, PFAS 

Polysykliske aromatiske hydrokarbon PAH 

Tinnorganiske sambindingar:  

       Tributyltinn TBT 

       Trifenyltinn TFT, TPT 

VEDLEGG 2 - Definisjonar 

 
Framande artar  Med framande artar legg vi her til grunn International Union for Conservation 

of Nature (IUCN) sin definisjon: "Framande artar er artar, underartar eller lågare taxa 
som har fått menneske til å hjelpe seg med å spreie seg utanfor sitt naturlege 
utbreiingsområde og spreiingspotensial." Dei omtalte risikokategoriane er svært høg 
(SE), høg (HI) og potensielt høg (PH). Kva for artar dette gjeld, vil det liggje føre 
oppdatert informasjon om på Artsdatabanken si nettside.  
 
www.artsdatabanken.no.   

 
 

Kjemikal  Kjemiske stoff og stoffblandingar som vert brukt i verksemda, slik som vaskemiddel, 
groehindrande middel, hydraulikkvæsker, brannhindrande middel, legemiddel m.m.   

 
 

Miljøressursar  Med miljøressursar som omtalt i vilkår 2.2 og 10 meiner vi naturvernområde, 
naturtypar eller friluftsområde (registrerte i Naturbasen) eller plante- og dyreartar 
(registrerte i Artskart) med sine leveområde. 
 
http://www.miljodirektoratet.no/no/Tjenester-og-verktoy/Database/Naturbase/  
 
http://artskart.artsdatabanken.no/default.aspx  

 

Avløp: 

 

TOC totalt organisk karbon, mål på mengd organisk stoff i avløp. 
 

SS  suspendert stoff, den partikulære delen av avløpsvatn, definert som alle partiklar som 
vert halde tilbake på 1,2 μm filter. (Motsats: løyst stoff.)  

 

Støy: 

Immisjon Med immisjon (av støy) meinar vi eit mål på støybelastning (innfallande lydtrykknivå) 
på eit punkt ut frå direkte måling og utrekning etter emmisjonsdata (måling ved 
støykjelda). 

 

Lden  A-vegd ekvivalent støynivå for dag-kveld-natt (day-evening-night) med 10 dB / 5 dB 
skjerping på natt / kveld. Tida i dei ulike periodane er dag: 07-19, kveld: 19-23 og 
natt: 23-07. Lden er nærare omtalt i støyrettleiaren T-1442 og definert i 
rammedirektivet for støy (2002/49). Midlingstid for Lden-nivået gjeld for dag, kveld og 
natt for det døgnet med høgast støyemisjon ved normal drift. 
 
http://www.miljodirektoratet.no/no/Publikasjoner/2014/Februar-2014/Veileder-til-
retningslinje-for-behandling-av-stoy-i-arealplanlegging-T-14422012/  

 
http://eur-lex.europa.eu/legal-content/EN/TXT/?uri=CELEX:32002L0049  

 
 

LAFmax   A-vegd maksimalnivå for dei 5 – 10 mest støyande hendingane innafor perioden, 
målt/utrekna med tidskonstant "fast" på 125 ms.  

 

http://www.artsdatabanken.no/
http://www.miljodirektoratet.no/no/Tjenester-og-verktoy/Database/Naturbase/
http://artskart.artsdatabanken.no/default.aspx
http://www.miljodirektoratet.no/no/Publikasjoner/2014/Februar-2014/Veileder-til-retningslinje-for-behandling-av-stoy-i-arealplanlegging-T-14422012/
http://www.miljodirektoratet.no/no/Publikasjoner/2014/Februar-2014/Veileder-til-retningslinje-for-behandling-av-stoy-i-arealplanlegging-T-14422012/
http://eur-lex.europa.eu/legal-content/EN/TXT/?uri=CELEX:32002L0049

VEDLEGG 3 - Skjema 
 

Orientering til fylkesmannen i høve til løyve til utslepp frå 

akvakulturanlegg  
 

NB! utfylt skjema er unnateke offentlegheit, jf. Off.l. § 13 
 
Før ny eller endra oppdrettsproduksjon vert starta opp (jf. vilkår 2.4), må utfylt 
skjema sendast til: 

 

 

Fylkesmannen i Sogn og Fjordane 

Njøsavegen 2 

6863 LEIKANGER 
 

Orientering kan også sendast på e-post til fmsfpost@fylkesmannen.no  
Dette skjemaet kan lastast ned frå:  
http://www.fylkesmannen.no/Sogn-og-Fjordane/Miljo-og-klima/Fiskeoppdrett/  
 

Lokalitet og kommune Storleik og 

type 

Art (ar) Kartreferanse 

UTM(EUREF89) 

Lokalitet: 
 
Kommune: 

  Kartblad: 
Sone: (32V) 
Koordinatar: 
 

 

Ansvarleg for utsleppsløyve (i høve til ansvarskravet i samsvar med ureiningslova) er: 

Namn  

Firma og 
adresse 

 

Postnr.  Poststad  

Tlf.  

Telefaks  

Mobiltlf.  

E-post  

Kontaktperson på anlegget er (dersom annan enn over):  

Namn  

Adresse  

Postnr.  Poststad  

Tlf.  

Telefaks  

Mobiltlf.  

E-post  

Kontaktperson når det gjeld  

internkontroll (ytre miljø) på anlegget:  
(dersom annan enn over) 

 

Kontaktperson når det gjeld  

internkontroll (ytre miljø) i konsernet:  
(dersom aktuelt) 

 

mailto:fmsfpost@fylkesmannen.no
http://www.fylkesmannen.no/Sogn-og-Fjordane/Miljo-og-klima/Fiskeoppdrett/

Legg ved kopi av overordna dokumentasjon på internkontroll som gjeld ytre miljø  
(vi ber spesielt om kopi av mål, organisasjon (spesielle ansvarstilhøve som gjeld 
internkontroll) og evt. årleg gjennomgang), jf. § 5, 1. ledd nr. 4, 5 og 8 i 
internkontrollforskrifta. 

Dokumentasjonen er ikkje heilt ferdig, 
men vil verte sendt inn innan: 

Dato: 

Dersom det er vilkår som ikkje kan stettast med ein gong, skriv her eller på eige ark kva 
vilkår det er problem med og når de meiner det kan stettast (dette vert handsama som ein 
dispensasjonssak, og de vil få skriftleg attendemelding): 
 
 
 
 
  
 
 
 
 
 
 

Dersom det er tvil om innhald/krav i eit vilkår, skriv spørsmålet her eller på eige ark – eller 
omtal korleis de har planlagt å stette kravet: 
 
 
 
 
 
 
 
 
 
 
 
 
 
 
 
 
 

 

Underteikna har lese gjennom utsleppsløyve og alle vilkår og stadfestar med dette at 
vilkåra vil verte stetta. 

Stad 
 
 

Dato 
 

Underskrift 
 

 



 
 

 

Hovudkontor  Landbruksavdelinga    E-post: 

Njøsavegen 2, 6863 Leikanger  Fjellvegen 11, 6800 Førde  fmsfpost@fylkesmannen.no 

Telefon: 57 64 30 00  Postboks 14, 6801 Førde  Internett: 

Telefaks: 57 65 33 02  Telefon: 57 64 30 00  www.fylkesmannen.no/sfj 

Org.nr 974 763 907  Telefaks: 57 82 17 77   

 

 
Sakshandsamar: Marte Kristin Rosnes Vår dato Vår referanse 
Telefon: 57643132 17.12.2015 2014/3786 - 542.1 
E-post: fmsfmkr@fylkesmannen.no  Dykkar dato Dykkar referanse 
   

 

Sogn og Fjordane fylkeskommune 
 
 
     

 

 

Sogn Aqua AS- Søknad om løyve til oppdrett av kveite på land i Ortnevik i 

Høyanger kommune 
 

Fylkesmannen vurderer at Sogn Aqua AS sin søknad om løyve til oppdrett av kveite på land i 

Ortnevik, vil ha liten konflikt med natur, miljø og friluftsliv, spesielle naturtypar og biologisk 

mangfald. 

 
Vi viser til Sogn Aqua AS sin søknad av 12.09.2015, som vart sendt over frå fylkeskommunen 
16.10.2015. Det blir søkt om løyve til ny lokalitet for oppdrett av matfisk av kveite på land i Ortnevik i 
Høyanger kommune. 
 
Sogn Aqua AS ønskjer å utvide sin produksjon og å etablere seg i Ortnevik. Anlegget vil bruke 
djupvatn frå Sognefjorden til produksjon av kveite, og årleg produksjon vil vere inntil 700 tonn. 
Anlegget vil vere delt i tre avdelingar på ca. 4 000 m², totalt 12 000 m². Kvar avdeling skal ha frå 200 til 
250 tonn årleg produksjon.  
 
Fylkesmannen har som oppgåve å vurdere søknaden ut i frå arealplanar, konfliktar i høve til natur, 
miljø og friluftsliv, spesielle naturtypar og biologisk mangfald. Fylkesmannen har vidare mynde etter 
ureiningslova, og vil handsame saka etter ureiningslova i eit eige skriv.  
 

Arealplanar og kommunal handsaming 
 
I arealdelen til kommuneplanen er det aktuelle området sett av som LNF-område og til allmennyttig 
formål. Arealbruken er såleis ikkje i samsvar med den overordna planen. Området som skal nyttast 
vart difor 30.09.2014 omdisponert til oppdrett av kveite, jf. reguleringsplan for landbasert kveiteoppdrett 
på gnr./bnr. 3-1 i Ortnevik. 
 

Natur, biologisk mangfald og friluftsliv 
 
Naturmangfaldlova sine miljørettslege prinsipp (§§ 8-12) skal vere retningsgjevande for all offentleg 
utøving av mynde som vedkjem naturmangfaldet. Det er eit krav at vurderingar av prinsippa skal gå 
fram av vedtaket. Vi finn det avgjerande at søknader om utvidingar eller etableringar ikkje berre blir 
vurdert enkeltvis, men sett i samanheng med den totale belastninga på villfisken i området, jf. 
naturmangfaldlova (nml.) § 10 om samla belastning på økosystema. Vi viser elles til føringane om 
kunnskapsgrunnlag (nml.) § 8 og føre-var-prinsippet (nml. § 9) og laksetildelingsforskrifta § 30. 
 

Verneområde, friluftsliv, vilt og biologisk mangfald: 
 
Område med stor verdi for natur og miljø innan fem kilometer frå lokaliteten er vist på vedlagt 
kartutsnitt frå Fylkesatlas (vedlegg 1).  
 
Ortnevikvassdraget ligg innafor grensa til nasjonal laksefjord i Sognefjorden.  

Om lag 350 meter frå det planlagde anlegget er det eit båtfartsområde (Vedlegg 1). 3,5 km unna ligg 
Sandebukta, som er ein badeplass for lokalbefolkning og hytteeigarar. 
 
Ortnevik er vidare ein innfallsport til Stølsheimen landskapsvernområde. 
 

Vill anadrom fisk: 
 
Det planlagde oppdrettsanlegget skal ligge ved sidan av Ortnevikselva (vedlegg 1). Det er både 
sjøaure og laks i elva.  
 
Innanfor ei radius på 5 km er det to andre godkjente lokalitetar for oppdrett (Mjølsvik og Måren).  
 
Indre del av Sognefjorden har status som nasjonal laksefjord, og Ortnevik er innafor denne grensa. 
Nasjonale laksevassdrag er oppretta for å gje viktige laksebestandar eit særskilt vern, og det skal ikkje 
gjennomførast nye tiltak som kan vere til nemneverdig skade for laksen. Så fremt avløpet blir reinsa, 
venter vi ikkje at landbasert kveiteoppdrett vil få negative konsekvensar for laks i Sognefjorden. 
 

Vassforskrifta: 
 
Vassforskrifta har som mål at alle vassførekomstar i Norge skal ha minimum «god økologisk tilstand». 
Forskrifta opnar ikkje for at det kan gjennomførast tiltak som gjer at tilstanden blir dårlegare, med 
mindre det kan vere grunnlag for unntak i tråd med § 12. Vassførekomsten anlegget ligg ved heiter i 
Vann-Nett 0280020100-C Sognefjorden. Vurdering av påverknaden av utsleppa til sjø opp mot 
vassforskrifta sine føringar er gjort i eit eige skriv, i samband med vårt vedtak etter ureiningslova.  
 
Vassførekomsten Ortnevikselva (070-2-R) er i Vann-Nett i risiko for ikkje å nå miljømåla innan 2021. 
Den er påverka av fromverk og forbygningar, regulering, rensking/mudring, sur nedbør, rømt fisk og 
lakselus. Det er ikkje venta at drift av oppdrettsanlegg i Ortnevik vil ha nokon påverknad på elva, og 
tilstanden vil difor venteleg ikkje verte negativt påverka etter etablering. 
 

Samla vurdering: 
 
Ortnevik er innfallsport til Stølsheimen landskapsvernområde, har fine bade- og turområde, og ligg  
innafor grensa for nasjonal laksefjord. 
 
I rapporten frå Rådgivende Biologer AS, som er vedlagt søknaden, blir det peika på at det kan bli 
tilførsel av steinstøv til vassdraget i anleggsperioden. I planforslaget er det lagt opp til ei randsone mot 
elva og sjøen. Vi føreset at det ikkje blir gjort inngrep i elva, og at det ikkje blir avrenning frå 
anleggsverksemda til vassdraget. Kantvegetasjon langs vassdrag reduserer ureining frå 
jordbruksareal, stabiliserer elvebredda mot erosjon og er viktige leveområde for plantar og dyr. Etter 
vassressurslova § 11 skal det oppretthaldast eit naturleg vegetasjonsbelte langs breidda av vassdrag 
med årssikker vassføring. Dersom det blir gjort inngrep i kantvegetasjon, skal det så langt som råd 
leggjast til rette for at denne kan reetablerast, og då med stadeigen vegetasjon. 
 
Ortnevik har eit rikt biologisk mangfald som det er viktig å ta vare på. Fylkesmannen ser etableringa 
som lite konfliktfylt med tanke på verneområde, friluftsliv, vilt og anna biologisk mangfald. 
Fylkesmannen vurderer at løyve til oppdrett av kveite i anlegg på land, ikkje er i strid med § 4 (nml.) 
om forvaltningsmål for naturtypar og økosystem, eller §. 5 (nml.) om forvaltningsmål for artar.  
 

Konklusjon 
 
Fylkesmannen vurderer at Sogn Aqua AS sin søknad om løyve til oppdrett av kveite på land i Ortnevik, 
vil ha liten konflikt med natur, miljø og friluftsliv, spesielle naturtypar og biologisk mangfald. 

Med helsing 

 

 
Brevet er godkjent elektronisk og har difor ikkje underskrift. 

Nils Erling Yndesdal Marte Kristin Rosnes 

fylkesmiljøvernsjef  rådgjevar 




